
Abstract. The article is devoted to improving the norms of the legislation of the Republic of Uzbekistan on the
exemption of minors from criminal liability and punishment, analyzes the legislation of developed foreign
countries, and develops proposals for national legislation. In particular, the theoretical and practical significance
of the juvenile probation institute, the role of the juvenile justice institute and the possibilities of its
implementation, and the improvement of legislation on exemption from liability and punishment due to the
expiration of the statute of limitations for prosecution and the execution of punishment.

Also, the theoretical and practical aspects of exemption from liability and punishment due to the expiration of the
statute of limitations for prosecution and punishment, the juvenile justice institute, the possibilities of this institute
based on international law were analyzed, and a comparative analysis of the criminal legislation of the Russian
Federation (Article 94 of the Criminal Code), Kazakhstan (Article 88 of the Criminal Code), Kyrgyzstan (Article
111), Azerbaijan (Article 91 of the Criminal Code), Georgia (Article 99 of the Criminal Code), and Armenia (Article
99 of the Criminal Code) regarding exemption from liability and punishment due to the expiration of the statute
of limitations for prosecution and punishment was conducted.

Keywords: juvenile justice, criminal prosecution and sentence execution, juvenile probation institute, exemption
from liability and punishment.

O‘ZBEKISTON RESPUBLIKASIDA VOYAGA YETMAGANLARNI JINOIY
JAVOBGARLIK VA JAZODAN O0ZOD QILISHGA DOIR QONUNCHILIKNI
TAKOMILLASHTIRISH

To‘rabayeva Ziyoda Yakubovna
Toshkent davlat yuridik universiteti
Jinoyat huqugqi, kriminologiya va
Korrupsiyaga qarshi kurashish kafedrasi
katta o‘qituvchisi

Annotatsiya. Maqolada O‘zbekiston Respublikasi qonunchiligining voyaga yetmaganlarni jinoiy javobgarlik va
jazodan ozod qilishga oid normalarini takomillashtirishga bag‘ishlangan bo‘lib, rivojlangan xorijiy mamlakatlar
gonunchiligi tahlil qilinib, milliy qonunchilikka takliflar ishlab chiqilgan. Xususan, yuvenal probatsiya institutining
nazariy va amaliy ahamiyati, yuvenal yustitsiya institutining tutgan o‘rni va joriy etish imkoniyatlari, javobgarlikka
tortish va jazoni ijro etish muddati o‘tib ketganligi munosabati bilan javobgarlikdan va jazodan ozod qilishga oid
gonunchilini takomillashtirishga bag‘ishlangan.

Shuningdek, javobgarlikka tortish va jazoni ijro etish muddati o‘tib ketganligi munosabati bilan javobgarlikdan va
jazodan ozod qilish, yuvenal yustitsiya institutining nazariy va amaliy jihatlari, mazkur institutning imkoniyatlari
xalgaro qonunchilik asosida tahlil qilinib, javobgarlikka tortish va jazoni ijro etish muddati o‘tib ketganligi
munosabati bilan javobgarlikdan va jazodan ozod qilishga oid Rossiya Federatsiyasi (JK 94-m.), Qozog‘iston (JK
88-m.), Qirg‘iziston (111-m.), Ozarbayjon (JK 91-m.), Gruziya (JK 99-m.), Armaniston (JK 99-m.) jinoyat qonunlari

giyosiy tahlil qilinib, JK XVI bobiga voyaga yetmagan shaxsni javobgarlikka tortish va jazoni ijro etish muddati o‘tib
ketganligi munosabati bilan javobgarlikdan va jazodan ozod qilishga oid taklif berilgan.

Kalit so‘zlar: yuvenal yustitsiya, jinoiy javobgarlikka tortish va jazoni ijro etish muddati, yuvenal probatsiya
instituti, javobgarlikdan va jazodan ozod qilish.

DOI: https://doi.org/10.47390/SPR1342V6SI12Y2026N34

Zamonaviy yuridik adabiyotlardagi eng muhim masalalardan biri sodir etilgan jinoyat
uchun jinoiy javobgarlik va jazodan ozod qilish muammosidir. Muayyan vaziyatlarda
mahkumni axlogan tuzatish va jinoyatlarni oldini olish maqsadlariga jazoni amalda
o‘tattirmasdan ham erishish mumkin. Hukmni ijrosini davom ettirish esa huqugbuzarni tezda
jamiyatga qaytarish vazifasi bilan (ijtimoiylashtiruv vazifasi bilan) ziddiyatga kirishishi
mumkin. Jinoiy javobgarlik va jazodan ozod qilish institutining mavjudligi, ma’'lum darajada,
mahkumlarni axlogan tuzalishini rag'batlantiradi. Voyaga yetmaganlarni jinoiy javobgarlik va
jazodan ozod qilish alohida e’tibor talab giladigan ayrim xususiyatlarga ega. Javobgarlik va
jazoga tortishning muddatini voyaga yetmaganlar uchun alohida institut sifatida ajratib
chiqarish hozirgi kunda ayrim davlatlar qonunchiligida mavjud va ayrimlarida umumiy
asoslarda go‘llanilishini kuzatish mumkin.

Jazoni ijro etish muddati o‘tib ketganligi munosabati bilan jazodan ozod qilish sobiq
Ittifoq davrida 1918-yilgi “Muddatidan oldin jazodan ozod etish” haqidagi qarorida ozodlikdan
mahrum qilish jinoyatini o‘tashdan muddatidan oldin ozod etish belgilangan.[1] Keyinchalik
1922, 1926-yillardagi SSSR va sobiq Ittifoq respublikalarining 1958-yildagi jinoyat qonunlari,
1960-yildagi RSFSR Jinoyat kodeksida ham ayblov hukmini ijro etish muddati o‘tganligi
munosabati bilan jazodan ozod qilish shakli mavjud bo‘lgan. [2] 1994-yilda O‘zbekiston Jinoyat
kodeksi qabul qilinib, uning XIII bobi “Jazodan ozod qilishning turlari” deb nomlandi va jazoni
ijro etish muddati otib ketganligi munosabati bilan jazodan ozod qilish alohida normada
jazodan ozod qilishning mustagqil shakli sifatida belgilandi.

Muddat institutini kam o‘rganilgan deb atash qiyin, unga G. F. Shershenevich,
L Y. Engelman, Ye. V. Vaskovskiy, O. S. loffe, M. A. Gurvich, B. B. Cherepaxin, M. Ya. Kirillova va
boshqalar kabi sivilistika va protsessual fan klassiklarining asarlari bag‘ishlangan. Shu bilan
birga, yetarli miqdordagi tadqiqotlarga gqaramay, qonun chiqaruvchi tomonidan muddat
o‘tganligi sababli sud muhokamasini tugatishning zamonaviy mexanizmi doirasida
muddatlarning qaysi konsepsiyasi amalga oshirilganligi haqgidagi asosiy masala hanuzgacha hal
etilmagan.

Javobgarlikka tortish muddatlariga jinoyat sodir etilgan vaqtdan boshlab, dastlabki
tergov muddati, jinoyat ishi prokurorda ayblov xulosasi tasdiqlanishi uchun bo‘lgan vaqt,
jinoyat ishi sudda ko‘rib chiqilib hukm o‘qilgan vaqt, hukmga nisbatan apellatsiya shikoyati
keltirilib, shikoyat apellatsiya instansiyasida ko‘rilgan vaqt va hukm apellatsiya sudlov hay’ati
tomonidan ko‘rib chiqilib qaror (ajrim) qabul qilingan vaqt oralig'i kiradi. Agar sud hukmiga
nisbatan apellatsiya shikoyati keltirilmasa, javobgarlikka tortish muddati jinoyat sodir etilgan
kundan boshlab hukm qonuniy kuchga kirgan kungacha hisoblanadi.

Javobgarlikka tortish muddatining o‘tib ketganligi deganda, jinoyat sodir etilgan
paytdan boshlab, qonunda belgilangan muddatlarning o‘tib ketganligi tushuniladi. Ushbu
muddatlar o‘tib ketganidan keyin shaxs javobgarlikdan shartsiz ozod etilishi lozim.
Javobgarlikka tortish muddatiga ham jinoyat aniqlangan va jinoyat ishi qo‘zg‘atilgan
paytigacha bo‘lgan vaqt, ham uni qo‘zg‘atgandan boshlab hukmning qonuniy kuchga kirgan

paytigacha bo‘lgan vaqt kiradi. JPK 84-moddasiga muvofiq, jinoiy javobgarlikka tortish muddati
o‘tgan bo‘lsa, shaxsning jinoyat sodir etilishida aybliligi to‘g'risidagi masalani hal qilmay turib
jinoyat ishi tugatilishi lozim. Jinoiy javobgarlikka tortish muddatlarining o‘tishi bilan bog‘liq
bo‘lgan vaziyatlar aybdorlik hagidagi masalani hal gilmasdan jinoyat ishini tugatish uchun asos
hisoblanadi. Bunda, jinoiy javobgarlikka tortish muddatlari sud muhokamasi davomida tugasa,
sudlanuvchi sud zalida jazo tayinlamasdan ozod qilinadi va bu hagda qaror gabul gilinadi (JPK
474- moddasi). Boshqacha so‘z bilan aytganda, tugallanish payti sud muhokamasiga emas, balki
JK 64-moddasi 1-gismida belgilangan muddatlarga bog‘liq bo‘ladi. Jinoyatning og'irligidan qat’i
nazar uni sodir etgan shaxslarni shuncha vaqt o‘tganidan so‘ng jinoiy javobgarlikka tortishning
magqsadga muvofiq emasligi jazoning maqgsadidan kelib chiqadi. Jinoyat sodir etilgandan keyin
qanchalik ko‘p vaqt o‘tsa, jazo maqgsadining samarasi shunchalik kam bo‘ladi, chunki aybdor
shaxs shu vaqt mobaynida o‘zining xulg-atvori bilan o0‘zining o‘zgarganini isbotlaydi, muayyan
jinoyat-huquqiy choralarni qo‘llash esa axlogan tuzatish maqsadini emas, balki ilgari sodir
etgan jinoyati uchun o‘ch olish bo‘lib qolardi.

V.N. Donodovning ta’kidlashicha, muddat o‘tib ketganligi sababli jinoiy javobgarlik va
jazodan ozod instituti qadimgi Rim imperiyasi davridayoq qo‘llanilgan. [3] Yuridik
adabiyotlarda haqli ravishda ta’kidlanganidek, “tan olishga to‘gri keladiki, agar jinoyat
huquqida ko‘p yillar oldin sodir etilgan jinoyatlar to‘g‘risidagi ishlarni yuritishni tugatishning
gonuniy imkoniyati bo‘lmaganida edi, huquqni muhofaza qilish organlari ko‘p jihatdan, hatto
o‘zining huquqiy va ijtimoiy ahamiyatini butunlay yo‘qotgan jinoyat ishlarini tergov qilish
zaruriyatiga duch kelgan bo'lar edilar”. [4]

R.S.Altiyev esa javobgarlikka tortish muddatining qo‘llanmasligi jinoyat ishini yuritishga
oid protsessual harakatlarni amalga oshirish bilan bog‘lig muammolarni ham keltirib chiqgarad,i,
deb hisoblaydi Muddatlarning o‘tishi qilmishning ijtimoiy xavflilik ahamiyatini kamaytirib,
jinoyat sodir etgan shaxsning ayblilik masalasini aniqlashda dalillar bazasiga salbiy ta’sir
ko‘rsatadi. Ya'ni, guvohlar ko‘rsatmalarini to‘liq eslay olmasligi, ashyoviy dalillarning buzilishi
yoki yo‘q bo‘lib ketish xavfi mavjudligi, ekspert tekshiruvi uchun namunalar olishda vujudga
keladigan muammolarning mavjudligi va boshqalar. Vaqt jinoyat ishi yuzasidan to‘liq va har
tomonlama tergov harakatlarini olib borish, shuningdek, jinoyat sodir qilishda
gumonlanayotgan yoki ayblanayotgan shaxs hamda sudlanuvchining aybini inkor qilib bo‘lmas
magqbul dalillar bilan isbotlashda jiddiy muammolar keltirib chiqaradi. Bu faqat kriminalistika
yoki jinoyat-protsessual huquqi muammolari emas. Ularni hal gilishda sohalararo yechim
topish lozim, deb ta’kidlaydi. [5]

Sh.Berdiyevning fikricha, jinoiy javobgarlikka tortish va jazoni ijro etish muddatlarini
belgilash inson huquqlari buzilishining oldini olishga, jinoiy javobgarlikdan doimiy qo‘rquvda
yashash imkoniyatini bartaraf etishga xizmat qiladi. [6] B. Murodovning nuqtai nazaridan esa
jinoyat sodir etgan shaxsni javobgarlikka tortish muddatlari o‘tib ketganligi sababli
javobgarlikdan ozod qilish unchalik to‘gri institut emas. Zero, mazkur shaxs sodir etgan
jinoyati uchun o'z aybini tan olmasdan, yetkazilgan zararni qoplamaydi va eng muhimi —
gilmishiga pushaymon bo‘lmaydi. [7] F.M. Muhitdinovning fikricha, surishtiruvchi, tergovchi
yoki prokuror tomonidan bunday garorning qabul qilinishi ish bo‘yicha hagiqatning to‘liq
aniglanmasligiga olib kelishi mumkin. Bu holatda jinoyat protsessi 0z maqsadiga erishdi, deb
bo‘lmaydi. [8] Jinoiy javobgarlikka tortish muddatining o‘tib ketishi, umumiy huqugqiy tizimda
ko‘plab holatlarda jinoyatchilarning jazodan qochishi imkoniyatini yaratadi. Bu holatda,

jinoyatlarning jiddiyligi, jamiyatga ta’siri, jabrlanuvchining holati va boshga omillar hisobga
olinishi kerak. Shu munosabat bilan jinoyat va jinoyat huquqi nazariyasida jinoyat ishini
tugatishning “shaxsni javobgarlikka tortish muddatlarining o‘tishi” kabi asosi to‘g'risida
hanuzgacha yagona fikr shakllanmagan. Shunday qilib, javobgarlik va jazodan ozod qilish
institutlari jinoyat huquqining insonparvarlik, adolatlilik va maqsadga muvofiqlik prinsiplarini
amalda ro‘yobga chigaradi. Bu nafagat huquqiy tizimning jazolovchi qismi, balki ijtimoiy-
tarbiyaviy vazifalarni ham bajaradi. Mazkur institutlardan oqilona va qonuniy foydalanish
jamiyatda huquqiy madaniyatni yuksaltirish, aholi farovonligini oshirish, jinoyatchilikni
kamaytirish va fuqarolarning davlatga bo‘lgan ishonchini mustahkamlashga xizmat qiladi.
Jinoiy javobgarlik va jazoga tortish muddatining o‘tishi institutining moddiy-huquqiy asoslari
sodir etilgan jinoyatning ijtimoiy xavfliligi uzoq vaqt o‘tgandan keyin kamayishi, shuningdek
o‘zining qonunga itoatkor xulg-atvori bilan uzoq vaqt davomida tuzalganligini isbotlagan
shaxsning ijtimoiy xavfliligi yo‘qolishi hisoblanadi.

Javobgarlikka tortish muddatlarining o‘tib ketganligi munosabati bilan javobgarlikdan
ozod qilish masalasi dastlabki tergov bosqichida, agar jinoyat ishi qo‘zg‘atilgan bo‘lsa,
surishtiruvchi, tergovchi, prokuror tomonidan javobgarlikka tortish muddatining o'tib
ketganligi munosabati bilan shaxsning jinoyat sodir etilishida aybliligi to‘g‘risidagi masalani hal
qilmay turib jinoyat ishini tugatish to‘g‘risidagi qarori asosida tugatiladi. Agar jinoyat ishi
qgo‘zg‘atilmagan bo‘lsa, JPKning 333-moddasi tartibida jinoyat ishi qo‘zg‘atish rad etiladi.
Javobgarlikka tortish muddati jinoyat ishi sudda ko‘rilayotgan vaqtda o‘tib ketgan bo‘lsa, sud
tomonidan ajrim bilan tugatiladi. Agar gumon qilinuvchi, ayblanuvchi yoki sudlanuvchi
javobgarlikka tortish muddatining o‘tib ketganligi munosabati bilan jinoyat ishining
tugatilishiga e’tiroz bildirsa yoki o0‘zini aybsiz deb hisoblasa, shaxs J[Kning 64-moddasi qoidalari
asosida javobgarlikdan ozod qilinmaydi, bunday holda jinoyat ishi tugatilmaydi, jinoyat ishi
umumiy tartibda ko‘rib chiqilib, shaxsning aybdorlik masalasi hal qilinib, shaxs aybdor deb
topilsa, unga nisbatan jazodan ozod qilish instituti qo‘llanadi, agarda shaxs aybi isbotlanmasa,
u reabilitatsiya qilinadi.

Jinoiy javobgarlik va jazodan ozod qilishning ushbu turining ahamiyati:

1) uni qo‘llash huquqgni qo‘llovchi organlar uchun majburiydir;

2) ozod qilishning ushbu turini qo‘llash har doim ham shaxsni va uning ijtimoiy xavflilik

darajasini aniglash bilan bog‘liq emas.

M. Usmonaliyev jazoni qonunda belgilangan muddatda ijro etilmay golishining sabablari
turli-tuman bolishi mumkinligini, masalan, mahkumning og'ir kasal bo‘lib qolishi, tabiiy ofat,
yer gimirlashi, sel bosishi, yong‘in tufayli hujjatlarning nobud bo‘lishi, hujjatlarni yo‘qotib
qo‘yish, ayrim xizmatchilarning o‘z xizmat vazifasiga loqaydlik bilan munosabatda bo‘lishi va
hokazolar bilan bog‘lab tushuntiradi. [9] O‘zbekiston Respublikasi JK 69-moddasida nazarda
tutilgan jazoni ijro etish muddatlari asosiy va qo‘shimcha jazolarga bog‘liq bo‘ladi. Ayrim
mualliflar qonunda ko‘rsatilgan muddatlarning o‘tishi bilan ayblov hukmining asosiy va
qo‘shimcha jazoga oid qismi to‘liq ijro etilmaydi, deb hisoblaydilar. [10] Sh. Niyazovaning
fikriga ko‘ra, yuqorida keltirilgan fikr asoslidir. Sh. Niyazova agar mahkum unga sud tomonidan
tayinlangan ozodlikdan mahrum qilish jazosidan jazoni ijro etish muddati tugamasdan ozod
qilinsa, hukmning qo‘shimcha jazo chorasiga oid qismini ijro etish javobgarlikka tortish
muddati institutining asoslariga zid va maqsadga nomuvofiq bo‘ladi, [11] deb hisoblaydi.

Yuqorida Kkeltirilgan fikrlar jinoyat qonuni bilan asoslantirilgan bo‘lib, shaxs sud
tomonidan tayinlangan jazoni ijro etish muddati tugamasdan jazodan ozod qilinsa, shaxs
hukmning qo‘shimcha jazo chorasiga oid qismidan ham ozod qilingan hisoblanadi.

Jinoyat sodir etilgan paytdan boshlab ancha vaqt o‘tganligi jazoning jazolash-tarbiyalash
va ogohlantirish ahamiyatini sezilarli darajada susaytiradi, ba’zan esa uni qo‘llash magsadga
muvofiq emasligini ko‘rsatadi. Shaxsning mazkur vaqt davomida yangi jinoyat sodir etmasligi
uning xavflilik darajasi kamligidan dalolat beradi. Rossiya qonunchiligiga muddatlar birinchi
marta 1775-yil 17-martdagi podsho manifesti bilan kiritilgan. Manifestning 44-moddasiga
muvofiq, sodir etilgandan keyin o'n yil o‘tgan va shuncha vaqtdan keyin oshkor etilmagan yoki
ular bo‘yicha ish yuritilmagan har qanday turdagi jinoyat ishlari tugatilgan. Jinoyat-huquqiy
muddatning yuridik tabiati to‘g'risida adabiyotlarda turli fikrlar bildirilgan. Bir gator mualliflar
gonunda belgilangan javobgarlikka tortish muddati o‘tganidan keyin jinoiy javobgarlikdan
ozod qilish asoslariga, xususan, sodir etilgan qilmishning ijtimoiy xavfliligi yo‘qolganligi, jazo
go‘llashning maqgsadsizligi va magsadga muvofiq emasligi, kop yillar oldin sodir etilgan
jinoyatlar to‘g'risidagi ishlarni yuritishning qiyinligi, jazolashdan ko‘zlangan maqsadga erishib
bo‘lmasligini kiritadilar. [12]

Bizning fikrimizcha, anglo-sakson huquq tizimi, eng avvalo, Buyuk Britaniya huquqi
alohida e’tiborga loyiq bo‘lib, u XX asr davomida muddatni tartibga solish sohasida bir gancha
islohotlarni boshdan kechirdi (Da’vo muddatini o‘tkazish to‘grisidagi 1939 yilgi Qonun,
Qonunchilikni isloh qilish to‘g‘risidagi 1954-yilgi Qonun, Da’'vo muddatini o‘tkazish to‘g‘risidagi
Qonunlar).

1963, 1975 va 1980-yy.), shu munosabat bilan ushbu masalani ingliz qonunchiligi
tomonidan tartibga solishning rivojlanishida ba’zi shakllangan tendensiyalar haqida gapirish
mumkin. Bundan tashqari, 1998-yilda Inson huquqlari to‘g'risidagi qonun gabul qilinishi bilan
Angliya huquqida Inson huquglari bo‘yicha Yevropa konvensiyasi normalari va ularning Inson
huquglari bo‘yicha Yevropa sudi tomonidan berilgan talqgini, shu jumladan Konvensiyaning
an’anaviy ravishda da’'vo muddatini qo‘llash masalalarini ham qamrab oluvchi 6-moddasi
normalari alohida rol o‘ynay boshladi. Bu borada Angliyada ishlab chiqilgan yondashuvlar
mamlakatimiz tadqiqotchilari uchun yanada qimmatli ahamiyat kasb etadi. Anglo-sakson
huqugqiy tizimida qo‘llanilgan va qo‘llanilayotgan muddatlar modellarining huqugqiy tabiati va
ishlash xususiyatlarini o‘rganish orqali, o'z navbatida, milliy doktrina va amaliyot oldida turgan
vazifalarning yechimlarini topish uchun asos yaratadi. Shuningdek, biz Buyuk Britaniya va
AQShda muddatni tartibga solishning barcha jihatlarini har tomonlama tahlil gilishga harakat
qilmaymiz, balki faqat tegishli institutning maqgsadini konseptual tushunish bo‘yicha ma’lum
xulosalar chiqarishga imkon beradigan xususiyatlar va yondashuvlarni ochib beramiz.

Angliyvada axloq tuzatish choralari (corrections) va jamiyatga reintegratsiya
(reintegration into society) kabi jinoyatchilikni nazorat qilish va reabilitatsiya qilishning
boshga mexanizmlari qo‘llaniladi, bu esa shaxsni shunchaki ozod qilish emas, balki takroriy
jinoyatlarni kamaytirishga yordam beradi. Angliyada jazoni o‘tash muddati tugaganligi
munosabati bilan jazodan ozod qilishning to‘gridan-to‘g'ri oxshashi yo‘q, chunki ingliz
huquqgida O‘zbekiston gonunchiligidagi hukmni ijro etish muddatlari instituti mavjud emas.
Buning o‘rniga, jazo (jazo) boshqa qonunlar va tartib-qoidalar asosida bekor qilinishi yoki
o‘zgartirilishi mumkin.

Hukmni ijro etish muddatlarining yo‘qligi Rossiya qonunchiligidan farqli o‘laroq,
Angliyada hukm ijro etilmagan deb hisoblanadigan va shaxs jazodan ozod qilinadigan gat'iy
muddatlar mavjud emas. “Jazodan ozod qilish” tushunchasi: bu davlatning jazoni real
go‘llashdan yoki uni to‘liq o‘tashdan voz kechishidir, ammo bu da’vo muddatlaridan boshqa
asoslarga ko‘ra sodir bo‘lishi mumkin. Shartli ozod qilish (Parole) — bu eng keng tarqalgan
protsedura bo‘lib, mahkumga to‘liq jazo muddati tugagunga qadar ozodlikka chiqish imkonini
beradi. Jazoni o‘tashdan muddatidan ilgari shartli ozod qilish to‘g'risidagi qaror xavfni baholash
va shartlarga rioya qilish asosida qabul qilinadi. Jazoni o‘zgartirish yoki bekor qilish asoslari:
boshqa sabablarga ko‘ra, masalan, mahkumning kasalligi tufayli jazodan ozod qilish mumkin
(Release from punishment due to illness). Javobgarlikka tortish va jazoni ijro etish muddati
bo‘yicha ozod qilish o‘rniga jazo muddatini qisqartirishning hukmni ijro etish muddati bilan
bog‘lig bo‘lmagan boshqa vositalari ham qo‘llanilishi mumkin.

Jinoyat sodir etgan shaxsga murojaat qilar ekan, muddatning o‘tishi instituti normalari
unga qonun bilan rag‘batlantiriladigan xulg-atvori bilan jinoiy javobgarlikdan va jazodan ozod
bo‘lishga erishish imkoniyatini beradi. Ushbu qoida ilgari jinoiy yo‘lga kirgan shaxslar
tomonidan yangi jinoyat sodir etilishining oldini olishga qaratilganligi bilan muhim profilaktik
ahamiyatga ega. Muddat o‘tishining uzluksizligi jinoyat sodir etgan shaxsning xulq-atvoriga
bog'liq qilib qo‘yiladi. [13]

Qozog'iston JKga ko‘ra jinoyat sodir etgan vaqtda o‘n to‘rt yoshga to‘lgan, lekin o‘n sakkiz
yoshga to‘lmagan shaxslar voyaga yetmaganlar deb topiladi va qisqartirilgan javobgarlikka
tortish muddatlari nafaqat javobgarlikka tortish muddatlari tugashiga qadar o‘n sakkiz yoshga
to‘lmagan shaxslarga nisbatan, balki voyaga yetmagan yoshida jinoyat sodir etgan, jinoiy
javobgarlikka tortishning oxirgi muddatiga kelib esa voyaga yetgan shaxslarga nisbatan ham
qo‘llaniladi. [14]

Jumladan, Rossiya Federatsiyasi JK 94-moddasida voyaga yetmaganlarni jinoiy
javobgarlikdan yoki jazoni o‘tashdan ozod qilishda ushbu Kodeksning 78 va 83-moddalarida
nazarda tutilgan muddatlar yarmiga qisqartirilishi belgilangan.

Qirg'iziston JK 111-moddasi javobgarlik va jazoga tortish muddati o‘tganligi
munosabati bilan jinoiy javobgarlikdan va jazoni o‘tashdan ozod qilish deb nomlanib, unga
ko‘ra o'n to‘rt yoshdan o‘n sakkiz yoshgacha bo‘lgan bolalarni jinoiy javobgarlikdan yoki jazoni
o‘tashdan ozod qilishda ushbu Kodeksning 58 va 92-moddalarida nazarda tutilgan muddatlar
yarmiga qisqartiriladi. JK 58-moddasi jinoiy javobgarlikka tortish muddati o‘tganligi
munosabati bilan jinoiy javobgarlikdan ozod qilish deb nomlanib, unga ko‘ra:

agar shaxs jinoyat sodir etgan kundan boshlab hukm qonuniy kuchga kirgan kungacha
quyidagi muddatlar o‘tgan bo‘lsa, u jinoiy javobgarlikdan ozod qilinadi:

1) ikki yil — uncha og'ir bo‘lmagan jinoyat sodir etilgan taqdirda;

2) uncha og'ir bo‘lmagan jinoyat sodir etilgan taqdirda — uch yil;

3) yetti yil — og'ir jinoyat sodir etilgan taqdirda;

4) o'nyil — o‘ta og'ir jinoyat sodir etilgan taqdirda, shuningdek jinoyat uyushgan guruh,
jinoiy uyushma tarkibida sodir etilgan bolsa.

JK 92-moddasi esa jinoiy jazoga tortish muddati o‘tganligi munosabati bilan jinoiy
jazodan ozod qilish deb nomlanib, agar qonuniy kuchga kirgan ayblov hukmi quyidagi
muddatlarda ijro etilmagan bo‘lsa, mahkum ham asosiy, ham qo‘shimcha jazoni o‘tashdan ozod
qilinadi:

1) ikki yil — uncha og'‘ir bo‘lmagan jinoyat uchun hukm qilinganda;

2) uch yil — uncha og'ir bo‘lmagan jinoyat uchun hukm qilinganda;

3) besh yil — og'ir jinoyati uchun hukm qilinganda;

4) o'n yil — ota og'ir jinoyati uchun hukm qilinganda.

J.J.Orozov Qirg'iziston JKda voyaga yetmaganlarning jinoiy javobgarligi voyaga yetgan
jinoyat sodir etgan shaxslarga nisbatan jinoiy jazo tayinlashdan farqli ayrim o‘ziga xos
xususiyatlarini ajratib ko‘rsatadi, xususan:

1) jazo turlarini cheklanganligi;

2) jazo tayinlash tartibi;

3) o‘ziga xos tarbiyaviy ta’sir choralarini qo‘llash imkoniyati;

4) jinoiy javobgarlikdan ozod qilish shartlari;

5) jazodan ozod qilish shartlari;

6) jazodan muddatidan ilgari shartli ozod qilish;

7) muddat o‘tib ketganligi sababli javobgarlik va jazodan ozod qilish muddatlari;
8) sudlanganlik holatining tugallanish muddatlari. [15]

Armaniston Respublikasi JK 95-moddasi jazoga tortish muddatining o‘tib ketganligi
munosabati bilan jinoiy javobgarlikdan yoki jazodan ozod qilish deb nomlanib, unga ko‘ra, o'n
sakkiz yoshga to‘lmasdan jinoyat sodir etgan shaxs jinoiy javobgarlikdan yoki jazodan muddat
o‘tishi munosabati bilan ozod qgilinganida JKning 75 va 81-moddalarida nazarda tutilgan
muddatlar tegishincha yarmiga qisqartiriladi.

Ozarbayjon JKning 91-moddasida voyaga yetmaganlarni jinoiy javobgarlikdan yoki
jazoni o‘tashdan ozod qilishda Kodeksning 75 va 80-moddalarida nazarda tutilgan muddatlar
yarmiga kamaytiriladi, deb ko‘rsatilgan.

Mazkur qoida Gruziya JK 99-moddasida ham ham nazarda tutilgan.

Bizning fikrimizcha, mazkur davlatlarda voyaga yetmaganlarga nisbatan jazodan ozod
qilishning ko‘rsatilgan turini qo‘llashning o‘ziga xos xususiyati faqat muddatning qisqartirilishi
bilan bog'lig, kattalarni jazodan ozod qilishning xuddi shunday turi bilan huqugqiy tabiati esa bir
xil.

O‘zbekiston Respublikasi yuqoridagi davlatlardan farqli jihati va JKdagi voyaga
yetmaganlarning huquqlarini keng gamrovli ta’minlanishiga to‘siq bo‘ladigan muammolardan
biri javobgarlikka tortish va jazoni ijro etish muddati o'tib ketganligi munosabati bilan
javobgarlikdan va jazodan ozod qilishda qonunda nazarda tutilgan muddatlarning fagatgina
yagona shakli berilganligidir. Ya’'ni, bu muddatlar universal bo‘lib, u voyaga yetgan hamda
voyaga yetmasdan jinoyat sodir etgan shaxslarga taalluqli. Lekin, voyaga yetmaganlarga
nisbatan jinoiy javobgarlik va jazodan ozod qilishning ayrim shakllari differensatsiya qilingan.
O‘zbekiston Respublikasi JK 64-moddasi javobgarlikka tortish muddatining o‘tib ketganligi
munosabati bilan jinoyat uchun javobgarlikdan ozod qilish deb nomlanib, unga ko‘ra:

Agar jinoyat sodir etilgan kundan boshlab quyidagi muddatlar:

a) ijtimoiy xavfi katta bo‘lmagan jinoyat sodir etilgan kundan boshlab — ikki yil;

b) uncha og'ir bo‘lmagan jinoyat sodir etilgan kundan boshlab — to‘rt yil;

v) og'ir jinoyat sodir etilgan kundan boshlab — sakkiz yil;

g) o‘ta og'ir jinoyat sodir etilgan kundan boshlab — o‘n to‘rt yil o‘tgan bo‘lsa, shaxs
javobgarlikdan ozod qilinadi, deyilgan. Mazkur muddatlar JK ga 2018-yil 20-iyuldagi
“O‘zbekiston Respublikasining Jinoyat, Jinoyat protsessual va Ma’muriy javobgarlik to‘g‘risidagi

kodekslariga o‘zgartish va qo‘shimchalar kiritish hagida”gi O‘RQ-485-son Qonuni bilan
kiritilgan. [16]

JK 69-moddasi ma’lum muddatlarning tugaganligini jazodan ozod qilish uchun asos
sifatida ko‘rsatadi. Ular tayinlangan jazoning chorasiga qarab farqlanadi. Ushbu asos jazoni ijro
etish muddati deb nomlanadi va fagat sudlangan shaxsga nisbatan qo‘llanadi. Ushbu
muddatning mohiyati, avval qayd etilganidek, ma'lum vaqtdan boshlab muayyan muddat
tugashidan iborat. Agar javobgarlikdan ozod qilish institutini qo‘llash uchun bunday payt
jinoyatni sodir etish payti bo‘lsa, jazodan ozod qilish uchun ushbu muddatni hisoblash
boshlanadigan ayblov hukmining qonuniy kuchga kirish vaqtini aniqlash lozim bo‘ladi.
Masalan, hukm uning ustidan apellatsiya shikoyati berish va protest bildirish muddati o‘tishi
bilan qonuniy kuchga kiradi. Apellatsiya shikoyati berilgan yoki protest bildirilgan taqdirda
hukm, agar u bekor gilinmagan bo‘lsa, ishni yuqori sud ko‘rib chiqgan kuni qonuniy kuchga
kiradi (JPK 528-moddasi).

JK 69-moddasi jazoni ijro etish muddati o‘tib ketganligi munosabati bilan jazodan ozod
qilish deb nomlanib, unga ko‘ra:

Agar hukm qonuniy kuchga kirgan kundan boshlab:

a) uch yildan ortiq bo‘lmagan muddatga ozodlikdan mahrum qilingan yoki ozodlikdan
mahrum qilish bilan bog‘liq bo‘lmagan jazoga hukm qilinganda — uch yil;

b) besh yildan ortiq bo‘lmagan muddatga ozodlikdan mahrum etishga hukm qilinganda
— besh yil;

v) o‘nyildan ortiq bo‘lmagan muddatga ozodlikdan mahrum etishga hukm gilinganda —
o‘nyil;

g) o‘n yildan ortiqg muddatga ozodlikdan mahrum etishga hukm qilinganda — o‘n besh
yil ichida ijro etilmagan bo‘lsa, mahkum asosiy va qo‘shimcha jazolardan ozod qilinadi. Mazkur
qgoida voyaga yetmaganlarga ham bir xil asosda qo‘llaniladi. Ushbu ko‘rsatilgan muddatlar,
ko‘rinib turganidek, jinoyatning toifasi (uning ijtimoiy xavfining darajasi)ga emas, balki sud
tomonidan tayinlangan jazoning chorasiga bog‘liq bo‘ladi. Ijro etish muddati uzluksiz ravishda,
sud hukmining qonuniy kuchga kirganidan boshlab to JK 69-moddasi 1-qismida ko‘rsatilgan
muddatlar tugaguncha hisoblanadi. Bunda ijro etish muddatiga sud hukmi sudlangan shaxsning
harakatlariga bog‘liq bo‘lmagan (sudlangan shaxsning og'ir kasalligi, sud xodimlari yoki jazoni
ijro etish vakolati yuklatilgan organlar xodimlarining o'z xizmat vazifalariga vijdonan
yondashmaganligi) va jazoni o‘tashdan bo‘yin tovlash yoki yangi jinoyatni sodir etishda
ifodalanmagan bir qator sabablar tufayli bajarilmagan vaqt kiritiladi. [17] Amaldagi Kodeksda
javobgarlikka tortish yoki jazoni ijro etish masalasida muddatlar belgilanib, voyaga
yetmaganlarga nisbatan bunday muddatlarning qo‘llanilishi differensatsiya qilinmagan.
Jumladan, voyaga yetmaganlarni jinoiy javobgarlikka tortish va ularga jazo belgilash masalalari
o z xususiyatlarga ega bo‘lganligi uchun qonunda bunga alohida yondashuv shakllangan bo‘lsa-
da, javobgarlikka tortish yoki jazoni ijro muddatining o‘tib ketganligi munosabati bilan jinoiy
javobgarlikdan ozod qilish masalasida umumiy qoidalar ishlatilgan. Shu munosabat bilan,
insonparvarlik tamoyiliga asoslanib, voyaga yetmaganlarga nisbatan Jinoyat qonunida
go‘llanilgan imtiyoz va qulayliklarning mantiqiy davomi sifatida javobgarlikka tortish yoki
jazoni ijro muddatining o‘tib ketganligi munosabati bilan jinoiy javobgarlik va jazodan ozod
qilish muddatlarini yarmiga qisqartirish taklif etilmoqda. Ushbu qoida voyaga yetmaganlarning
konstitutsiyaviy huquglarini ta’'minlash hamda amaldagi Kodeksdagi bo‘shliglarni to‘ldirish

magqsadida kiritilib, bu toifadagi voyaga yetmaganlarni tuzalish yo‘liga o‘tishlariga, gonunlarga
itoat qilishlariga va, eng asosiysi, ularni tezroq sog'lom hayotga qaytishlariga zamin yaratadi.
Shu kabi qoidalar Rossiya (94-modda), Armaniston (95-modda), Gruziya (99-modda), Moldova
(60-modda), Qozog'iston (98-modda), Qirg‘iziston (113-modda), Ozarbayjon (91-modda),
Tojikiston (93-modda) jinoyat kodekslarida mavjud. Ta’kidlash joizki, Turkmaniston Jinoyat
kodeksida (92-modda) wushbu qoida on sakkiz yoshga tolmagan shaxslarga
go‘llanilayotganida, javobgarlikdan yoki jazodan ozod qilish muddatlari uch baravarga
qisqartilishi belgilangan. Mazkur moddada o’ n sakkiz yoshga to‘lmasdan jinoyat sodir etgan
shaxsni javobgarlikka tortish muddatlari o‘tganligi munosabati bilan jinoiy javobgarlikdan yoki
jazodan ozod qilish Kodeksning 73 va 78-moddalarida nazarda tutilganidan uch baravar kam
muddatlar qo‘llanilgan holda amalga oshiriladi, deyilgan. [18] Xorijiy jinoyat qonunchiligidagi
jinoiy javobgarlikka tortish muddatini uzaytirish institutining amaldagi qoidalari tahliliga
to‘xtalib o‘tish o'rinli. Qonun hujjatlarida nazarda tutilgan muddatlarning eng kamini tahlil
qilishdan boshlaymiz. Xorijiy jinoyat qonunchiligida 1 yildan (San-Marino Respublikasi JK,
Avstriya) 5 yilgacha (Shveysariya JK) bo‘lgan muddat nazarda tutilgan. Jinoiy javobgarlikka
tortish muddatining eng ko‘p miqdori esa xorijiy mamlakatlar kodekslarida 20 yil (Turkiya,
Belgiya, Shveysariya, Fransiya, Ispaniya), 25 yil (Norvegiya, Shvetsiya) va 30 yil (Koreya,
Germaniya) etib belgilangan.

Xalgaro ilg‘or tajribani o‘rganish asosida JKga yangi 901-moddani kiritish taklif etiladi:

“901-modda. Javobgarlikka tortish va jazoni ijro etish muddati o‘tib ketganligi
munosabati bilan javobgarlikdan va jazodan ozod qilish

Jinoyat kodeksi 64 va 69-moddasida nazarda tutilgan muddatlar voyaga yetmaganlarning
rivojlanganlik darajasi, ularning jinoyat sodir etish paytidagi jismoniy-ruhiy holatini inobatga
olib, javobgarlikdan va jazodan ozod qilishda teng yarmiga qisqartiriladi.

Javobgarlikka tortish va jazoni ijro etish muddati o‘tib ketganligi munosabati bilan
javobgarlikdan va jazodan ozod qilish har qanday jinoyat sodir etgan voyaga yetmagan
shaxslarga nisbatan qo‘llanilishi mumkin.

Mazkur moddani qo‘llash vaqtida shaxs voyaga yetmagan bo‘lishi kerak”.

JK 64, 69-moddalarida nazarda tutilgan muddatlar voyaga yetmagan davrda jinoyat
sodir etgan shaxslarga nisbatan teng yarmiga qisqartirilishiga oid taklifimizni so‘rovhomada
ishtirok etganlarning 79,2% qismi qo‘llab-quvvatlagan. Muddatlarning o‘tganligi munosabati
bilan javobgarlikdan ozod qilish uchun qonun chigaruvchi tomonidan ayrim shartlar
belgilangan. JK 64, 69-moddalarga ko‘ra muddatlar 150-157-moddalarida, 158-moddasining
birinchi qismida, 159-moddasining wuchinchi va to‘rtinchi qismlarida, 160, 161
va 2442-moddalarida nazarda tutilgan jinoyatlarni sodir etgan shaxslarga nisbatan
qo‘llanilmaydi.

Aksariyat mualliflar muddatning o‘tishi institutining mohiyatini shaxsning jinoyat sodir
etgan kundan boshlab qonunda belgilangan vaqt o‘tganidan keyin uning ijtimoiy xavflilik
xususiyatini yo‘qotganligi asosida jinoiy javobgarlik va jazodan ozod qilishda ko‘radilar. [19]
Fikrimizcha, jinoyat sodir etgan shaxsning ijtimoiy xavflilik xususiyatining yo‘qolishi
jinoyatning sodir etilganlik muddati bo‘yicha jinoiy javobgarlikdan ozod qilishning yagona
asosi sifatida ilgari surilishi unchalik to‘g'ri emas. Xo‘sh, tinchlik va insoniyat xavfsizligiga
qarshi jinoyatlar sodir etgan shaxslarga nisbatan muddatlar qo‘llanilmasligini ganday izohlash
mumkin? Ushbu normani Kkiritishda qonun chigaruvchi shaxsning ijtimoiy xavfliligini

yo‘gotganligi bu yerda hisobga olinmasligini ko‘rsatdi. Bu holda jinoiy javobgarlikdan ozod
qilish mumkin emasligiga sodir etilgan jinoyatning og‘irligi asos bo‘ladi. Shu nuqtai nazardan,
jinoyat huqugida muddatning o‘tishi institutining mohiyati yana shundan iboratki, u shaxsning
jinoyat sodir etganidan keyingi ijobiy xulg-atvorini rag‘batlantirishga mo‘ljallangan bo‘lib, bu
uning keyingi jinoiy faoliyatdan voz kechganligidan dalolat beradi, degan xulosaga kelish
mumkKin.

Yu.M. Tkachevskiyning ko‘rsatishicha, jazoni ijro etish muddati o'tib ketganligi
munosabati bilan jazodan ozod qilishda qo‘llaniladigan eng ko‘p muddat 15 yilga teng bo‘lishi
kerak. [20] Y.M. Tkachevskiyning nuqtai nazariga qo‘shilgan holda, shuni ta’kidlash kerakki,
jazoni ijro etish muddatining o‘tib ketishning maksimal muddati ayrim davlatlarda 20 yildan
ham oshirib yuborilgan. [21]

Jinoyat huquqining asosiy prinsiplarini tushunish va ularning jinoyat-huquqiy
muddatini belgilash asoslari bilan bog'ligligi va aloqadorligidagi huquqiy qonuniyatlarni
aniqlash natijasida jinoyat huquqida quyidagi asosiy mezonlarni oz ichiga olgan muddat
tushunchasining jihatlarini sanab o‘tish o‘rinli:

jazoning maqsadiga erishib bo‘lmaydigan muayyan vaqt o‘tgandan keyin jinoyat va jazo
o‘rtasida uzilish yoki bog'liglikning yo‘qolishi;

shaxsni jinoiy javobgarlikka tortish muddatining o‘tishi paytiga kelib ijtimoiy xavflilik
xususiyatini yo‘qotganda;

jinoiy ta’qibni tejash — davlat (huqugqni muhofaza qilish) manfaati sifatida, maqsadga
muvofiq emasligi to‘g'risidagi protsessual dalillar;

dalillarning eskirganligi yoki maqbul emasligi.

Muddatning otib ketishi deganda har bir turdagi huquqqa xilof qilmish uchun muayyan
davr tushunilib, uning tugashi bilan ilgari sodir etilgan har ganday huquqqa xilof qilmish uchun
huqugqiy oqibatlarga yo‘l qo‘yilmaydi. Bundan kelib chiqgadiki, jinoyat sodir etishda aybdor deb
topilgan shaxs qonun bo‘yicha javobgarlikdan ozod qilinadi yoki unga nisbatan jazo choralarini
qo‘llab bo‘lmaydi. Jinoiy javobgarlikka tortishning qonunda belgilangan muddatlarini belgilash
jazoni tartibga solish va tayinlashga aniqlik kiritishga yordam beradi. Avvalo, shuni tushunish
kerakki, muddatlar shunchaki muhim, chunki vaqt o‘tishi bilan hamma narsa o‘zgaradi.
Qachonlardir yoshligida qonunga xilof, ba’zan o‘ylamay ish qilgan odam ham o‘zgaradi. Agar u
gandaydir sabablarga ko‘ra qonunni buzgan xatti-harakati uchun o‘z vaqtida javobgarlikka
tortilmagan va jazolanmagan bo‘lsa, ba’zida uni ko‘p yillar o‘tib, voyaga yetgan va, ehtimol,
munosib fugaroga aylanganidan so‘ng javobgarlikka tortish samarasiz bo‘ladi. Javobgarlik va
jazoga tortish muddati yillar miqdorida ifodalangan belgilangan muddat bilan ifodalanadi. Bu
— jinoiy qilmish sodir etgan shaxsni, jinoiy qilmish sifatida kvalifikatsiya qilinadigan
g'ayriqgonuniy harakatlarni sodir etishda gumon qilinayotgan yoki ayblanayotgan shaxsni
gonunga muvofiq javobgarlikka tortish mumkin bo‘lgan muddatdir.

Bunda sodir etilgan jinoyat uchun jazo jinoyat sodir etilgan vaqtda hali o'n sakkiz yoshga
to‘lmagan shaxslarga nisbatan ularning fiziologik va psixologik rivojlanishini hisobga olgan
holda tayinlanadi. Jazo muddatlari kamroq bo‘lib, shunga o‘xshash jinoyatni balog‘at yoshida
sodir etgan shaxslarga nisbatan yengilroq jazo choralari tanlanadi. Voyaga yetmaganlar uchun
javobgarlikka tortish muddatlari kattalarga nisbatan ikki baravar qisqartirilishi insoniylik, ham
mantiq nuqtai nazaridan ancha tushunarli va izohlidir.

Yuqoridagilardan kelib chiqib, shaxs javobgarlikka tortish muddatining o‘tib ketganligi
munosabati bilan jinoiy javobgarlikdan ozod qilinishi uchun bir qancha shartlar (asoslar)
mavjud bo‘lishi lozim. Birinchidan, muayyan shaxsning harakatlari yoki harakatsizligida
O‘zbekiston Respublikasi Jinoyat kodeksida mustahkamlangan muayyan jinoyat tarkibi
mavjudligini aniqlash zarur. Ikkinchidan, jinoiy javobgarlikdan ozod qilish mezonlarini
belgilovchi huquq normasini qo‘llash imkoniyati uchun obyektiv va subyektiv asoslar bo‘lishi
kerak. Shunga ko‘ra, asoslarni obyektiv jihatdan ko‘rib chiqishda shaxsning normada
belgilangan talablarga rioya qilishi nazarda tutiladi, bu esa oz navbatida shaxsga nisbatan
jinoiy javobgarlikdan ozod qilish mexanizmini qo‘llash imkonini beradi. Subyektiv asosga
kelsak, u shaxsning ijtimoiy xavflilik darajasi baholanishi kerakligida ifodalanadi. Masalan,
jinoyat sodir etgan shaxsning xavflilik darajasi pasayadi yoki umuman yo‘qoladi, deb taxmin
gilinadi, bu esa bunday shaxsga nisbatan jinoiy javobgarlikdan ozod qilishni belgilovchi
normalarni qo‘llash imKkoniyatini keltirib chiqaradi. Shaxsni tavsiflovchi muayyan holatlar
uning ijtimoiy xavfliligi pasayganligini ko‘rsatishi mumkin. Bu birinchi marta jinoyat sodir
etish, og'ir turmush sharoitida jinoyat sodir etish (majburiy jinoyat), ijobiy qonunga itoatkor
xulg-atvorni namoyish etish, oz gilmishidan faol pushaymon bo‘lish va jabrlanuvchi tomon
bilan yarashish uchun maksimal sa’y-harakatlarni amalga oshirish bo‘lishi mumkin. Asoslarni
aniqlash vakolatli organlar va sudning majburiyati hisoblanadi. Shunday qilib, obyektiv va
subyektiv asoslarni aniqglash mumkin bo‘lmaganda, shaxsni jinoiy javobgarlikka tortish
mumkin emas, chunki uning harakatlari yoki harakatsizligida jinoyat tarkibi mavjud emas.

Xulosa qiladigan bo‘lsak, voyaga yetmaganlarning rivojlanganlik darajasi, ularning
jinoyat sodir etish paytidagi jismoniy-ruhiy holatini inobatga olib, shuningdek voyaga
yetmasdan jinoyat sodir etgan shaxslarga nisbatan jinoyat qonuni normalarini liberallashtirish
magqsadida jazoni ijro etish muddati o‘tib ketganligi munosabati bilan jazodan ozod qilishda
gonunda nazarda tutilgan muddatlarning voyaga yetmagan shaxslarga nisbatan teng yarmiga
qisqartirilishi maqgsadga muvofiq. Masalan, og'ir jinoyat sodir etganidan keyin jinoiy
javobgarlikdan ozod qilish uchun muddat sakkiz yilni tashkil etadi (Jinoyat kodeksining 64-
moddasi). Og'ir jinoyatni sodir etgan voyaga yetmaganlarni ozod qilishda mazkur muddat to‘rt
yil bo‘ladi. Shu bilan birga, ta’kidlash joizki, javobgarlikka tortish muddati jinoyat sodir etilgan
kundan boshlab sud hukmi qonuniy kuchga kirgunga qadar hisoblanadi. Voyaga yetmaganlarga
nisbatan muddatlarning qisqartirilishi davlatning voyaga yetmaganlarga nisbatan insonparvar
munosabatda bo‘lishining kafolati hisoblanadi.

